
Felisitasyon!

Si w ap pale ak doktè ou an konsènan planifikasyon yon tès depistaj 
kolonoskopi — yon pwosedi w ap sibi pou konfimasyon sante trip ou — 
ou pran yon mezi enpòtan pou w rete an sante pou ou menm ak fanmi w.

Rezon pou Pran Desizyon Enpòtan sa a 

Kansè nan trip aji sou gason ak fanm tout ras ak gwoup etnik yo. An 
mwayèn, apeprè yon (1) moun sou 23 ap gen kansè nan trip nan lavi yo. 
Detekte li bonè pandan yon kolonoskopi kapab anpeche fòmasyon kansè 
nan trip.*

Yon pwosedi kolonoskopi se sèl metòd tès depistaj ki kapab vrèman 
anpeche kansè nan trip nan moman tès depistaj lan. Sa se paske pandan 
yon kolonoskopi, doktè an kapab retire polip yo — ti bout chè yo kapab 
tounen kansè si yo rete pou kont yo — avan yo tounen kansè. Pwosedi 
kolonoskopi an pran apeprè 30 minit epi se yon pwosedi pasyan ki pa 
dòmi lopital, ki vle di w ap tounen lakay ou nan menm jou pwosedi an. 

Kijan pou Prepare pou yon Tès Depistaj Kolonoskopi

Nouvo prezantasyon sa a, avèk Sandra, te kreye pou ede w pare pou 
kolonoskopi ou an. Sandra se youn nan plizyè milye moun ki te fè tès 
depistaj nan Vil New York nan lane ki sot pase an. Pandan w ap li listwa 
Sandra a, ou pral aprann sa yo:

 • Rezon yo pou fè yon kolonoskopi
 •  Kijan pou prepare w pou yon kolonoskopi, ki gen ladan li enfòmasyon 

konsènan preparasyon entesten an, yon pwosesis ki nesesite pou 
pran medikaman nan bouch, an jeneral sou fòm likid osinon grenn.

 • Kisa pou w espere anvan epi aprè yon kolonoskopi

Dènye paj nouvo prezantasyon an gen plis enfòmasyon ak zouti pou ede 
w prepare, ki gen ladan li yon lis kesyon ou kapab poze nan pwochen 
vizit ou lakay doktè ou an.

*  Gwoup Travay Ameriken sou Estatistik Kansè. Estastistik sou Kansè nan peyi Etazini: Rapò Baze sou Entènèt 
sou Ensidan ak Mòtalite 1999–2014. Atlanta, GA: Depatman Sante Ameriken ak Sèvis Imen, Sant pou Kontwòl ak 
Prevansyon Maladi epi Enstiti Nasyonal Kansè; 2017. Disponib nan cdc.gov/uscs.



TWA JOU ANVAN KOLONOSKOPI AN

Ann gade... kisa 
pou mwen pran pou 

preparasyon kolonoskopi 
mwen an? Enfimyè an te 
di pa pran manje ak likid 

wouj, mòv oswa ble. 
Anyen ki ta kapab sanble 
ak san nan trip mwen. 

NAN MAGAZEN AN

LIS SA POU 
ACHTE
- Ji pòm
- Dlo kokoye
- Jenjerèl (bwason ki 

fèt ak jenjanm)
- Bwason espò
- Te
- Kafe
- Dlo Bouyon poul

*Anyen ki gen koulè 

wouj, ble osinon mòv

 Si mwen pa 
kapab wè atravè 
li, donk mwen pa 
kapab pran li. Ji 
pòm ta dwe bon.

...kounya pou 
pran remèd 
pou prepare 
entesten an...

Wi. L ap netwaye 
kolon ou — gwo 

trip ou.

Epi savè sa 
pral ede li gen 
Pi Bon gou.

Kisa pwosedi an 
ap ye? Aaron te 
gen youn avan. 
Petèt li kapab  

di mwen...

Wow... Gwo 
galon sa a se 

pou preparasyon 
remèd entesten 

an?

Tout Kontak



Ey Aaron. Èske w 
pa te fè yon tès 
depistaj pou kansè 
nan trip pa twò 
lontan sa?

Alo? Oh, 
ey Sandra. 
Kijan w ye?

Li te gen ANPIL  
bagay pou bwè. Epi 

aprè mwen te gen pou 
mwen ale nan twalèt 
pandan anpil tan. Mwen 
te fè distans 50 mèt 

lan 15 fwa...

Wi. Kolonoskopi an  
pat twò mal. Pa enkyete 
w konsènan pwosedi an. 
Preparasyon entesten 

an se pati ki pi  
difisil lan.

Poukisa la?



Ou kapab jwenn 
plis enfòmasyon 
apati navigatè ou 
an. Li te ba w 
kat li, pavre? 

Rele li!

Wow... Mwen pa 
te konnen te gen 
tout bagay sa 

pou preparasyon 
entesten an.

Mwen pral fè sa 
kounya la. Mèsi, 

Aaron!

Bonjou, se Sandra. Mwen 
gen yon kolonoskopi k ap 
vini la nan kèk jou, epi 
mwen ta renmen genyen 

kèk enfòmasyon konsènan 
preparasyon mwen.

Katie Smith
Navigatè Kolonoskopi

Telefòn: 555-536-7689
Imèl: katie.smith@cp.co



Wi, mwen kapab eksplike 
pwosesis lan etap pa 
etap. Li ase senp – gen 
twa (3) bagay prensipal  
pou sonje: 
1.   Fè yon rejim likid  

ki klè sèlman jou 
avan an.

2.   Fini bwè TOUT 
preparasyon  
entesten an.

3.  Mande yon moun 
mennen ou lakay ou.

Vizaj sa w fè 
lè yon moun 
di w pa kapab 
manje gwo 
manje tout 
jounen.



Dakò.  
Mwen kapab 

fè sa.

Mwen dwe triye 
likid rejim mwen 
an. Ann gade 
kisa nou gen...

TWA JOU ANVAN KOLONOSKOPI AN



Bonjou,  
se Sandra.

Wi. Ak yon ti 
rapèl konsènan 
medikaman…

Mwen p ap pran 
okenn medikaman jodi 
an, jan doktè mwen 

an te di an.

Oh, bonjou Sandra! 
Èske ou gen nenpòt 

kesyon?
Sèlman likid rejim 

ki klè demen, 
pavre?



M ap bezwen 
èd ou demen. 
Se pou tès 

depistaj kansè 
trip lan.

Pa enkyete w, 
Sandra. N ap 
toujou kite w 
ale nan twalèt 

an premye.

Nou pa pral 
manje devan w. 
Epi mwen pral 
akonpanye w!

Nou bon moun 
anpil!

*soupi*... Mwen swete mwen pa gen 
kansè. Tès depistaj kansè an pral 
di, men mwen vle pwoteje sante 
mwen. Petèt yon bon nwit repo 

pral ede mwen eklèsi lespri mwen...



Ret tann... yo te di pa 
pran pwodwi ki fèt ak 
lèt. Si mwen pa kapab 
wè atravè li, donk 

mwen pa kab pran li.

YON JOU ANVAN KOLONOSKOPI AN

BONÈ DEMEN MATEN AN

Mwatye 
Ak 

Mwatye

Mwatye
Ak

Mwatye



Èske w anfòm? Ou 
pa te pran gwo manje 

tout jounen an.

Nou gen menm 
bagay ak ou!

Mwen santi 
mwen byen. 

Tout sa te sifi.

LÈ MANJE AN, PI TA NAN JOU SA A...

Mèsi, a nou 
toude. Mwen pa 
ta kapab fè sa 

san nou.

Amize w!



Epi aprèsa kèk 
savè pou fè li 

gen Pi Bon gou... 

Donk, tout sa 
mwen gen pou fè 
se mete dlo nan 

remèd preparasyon 
entesten an... 



Tout sof pou mwatye.  
Sa se pou demen 
maten byen bonè. 

W ap bwè 
tout sa?



Oh-oh. "Kouri 
ale nan twalèt 
(50 mèt)" pa...

W ap tabli yon bon 
egzanp pou fanmi an, 

Sandra.

Mwen sonje 
w te di mwen 
granpapa w te 
gen kansè.

Wi, li te fè sa. Se sa  
ki te motive mwen. Li pi  
bon pou ranseye w byen  

bonè pase twò ta. 

Pitit gason w ta 
dwe ale fè yon tès 
depistaj byen rapid 

tou. Li te fenk 
genyen 51 lane.



Papa te fè yon 
kolonoskopi? 

Hmm...

Konbyen fwa sa 
pral pase?

Dis fwa, petèt plis. 
Li te konsa lè papa 
w te fè kolonoskopi 

li an.



NAN JOU KOLONOSKOPI AN

Mwen ta dwe fin 
bwè rès preparasyon 

entesten an.



Pare pou 
kolonoskopi w lan, 

cheri?

Pa enkyete w; mwen ap 
la pou pran w! Aprèsa, 
Ou kapab di mwen kijan 

sa ye.

Sètènman! Pa bliye –
yo p ap kite mwen ale  
lakay mwen san mwen  
pa gen yon moun ki pou  

akonpanye mwen!



NAN BIWO ANREJISTREMAN...

Dènye preparasyon 
entesten an a 5è 
nan maten, aprèsa, 

anyen ankò.

Wi. Mari mwen.

Wi.

Byenveni! Oke, twa (3) bagay: Premyeman,  
ou la pou yon kolonoskopi?

Dezyèman, èske w te 
manje oswa bwè yon 
bagay maten an?

Sa bon. Twazyèman, 
èske w gen yon 

moun ki pou tounen 
lakay ak ou?

Trè Byen. M ap 
fè w konnen kilè 

doktè an pare pou 
li wè w!



Nou pral wè 
imaj trip ou yo 

la a.

Mwen te bwè tout nèt epi te 
pran sèlman likid ki klè ayè. 
Mwen santi mwen pwòp epi vid.

Trè Byen. Kounya kalman sa a 
pral ba w dòmi nan je, epi petèt 
ou kapab pa sonje kolonoskopi an 
pita. Pare pou pwosedi ou an?

Mwen pare.

Kijan sa te  
ye preparasyon 
entesten an?



Soulaje! Mwen 
yon ti jan 

grangou, sepandan. 

Hey! Nou fini!

NAN SAL DATANT LAN...

Kijan ou 
santi w?



Mèsi pou tout èd ou 
yo! Epi mwen kontan 
mwen te fè sa. Li bon 
pou mwen envesti nan 

sante mwen.

Ey Sandra! Sanble 
pwosedi w lan pase 

byen. Mwen te vle jis 
raple w pou w rete 
tann pou pran imaj 

ou yo. Li ta dwe pran 
sèlman inèdtan.

Epi pa  
bliye: pa gen  

alkòl jodi an. Epi 
pa fè okenn gwo 
sòti aswè an! Jis 

repoze w.

Li sanble li anfòm. 
Petèt sa se yon 
bagay mwen ta  

dwe fè...



APRÈ KOLONOSKOPI AN

Pa jodi an. 
Pa gen gwo 
sòti, sonje?

Ou vle fè yon bagay  
ki gen plezi ladan l 
kounya? Ale fè acha?

Byen. Enfimyè an 
te di yo te an 
mezi pou pran 

imaj tout trip lan 
konplè. Tout nèt 

jiska lafen. 

Pa gen polip 
osinon boul 
ki ta kapab 

kansè.

Kisa yo 
te wè?

Oh, dakò... 
Aprèsa, kijan 
sa te ye?



Mesye, mwen 
grangou...

Sandra, m ap fè 
sa w pi renmen 

aswè an!

Mèsi! Mwen 
pa ka tann!

SA te vo 
lapèn nèt.



Nou trè fyè de ou, 
Sandra!

Petèt mwen ta 
dwe fè tchèk 

pou kansè nan 
trip?

Kounya... e 
ou menm?



KESYON POU DOKTÈ OU AN

1.   Ki tip preparasyon entesten m ap gen pou fè anvan pwosedi 
kolonoskopi an?

2.   Ki lòt medikaman mwen pral gen pou pran anplis preparasyon 
entesten an?

3.   Èske m pral gen pou sispann pran tout lòt medikaman mwen anvan 
pwosedi an?

4.   Konbyen tan mwen pral gen pou pran kòm konje nan travay mwen 
pou prepare pou kolonoskopi an?

5.  Ki tip kalman mwen pral resevwa pandan kolonoskopi an?

6.  Konbyen tan yon kolonoskopi pran?

7.  E si gen yon polip?

8.  Chak kilè mwen dwe ale fè yon kolonoskopi?

9.  Ki lòt moun nan fanmi mwen k ap bezwen ale fè yon tès depistaj?

10. Kisa mwen ta dwe fè si mwen pa santi mwen byen aprè pwosedi an?

